
1. PWRPAS YR ADRODDIAD 

1.1 Mae’r Awdurdod Trwyddedu wedi cael cais am Drwydded Eiddo newydd 
a gyflwynwyd yn unol ag Adran 17 o Ddeddf Trwyddedu 2003 ar gyfer 
Deutch’s Bar, 39 Ffordd Wellington, y Rhyl.  O ganlyniad i’r ymgynghoriad 
y bu’n rhaid ei gynnal a’r Rhybudd Cyhoeddus y bu’n ofynnol ei gyhoeddi, 
mae’r Awdurdod Trwyddedu wedi derbyn sylwadau perthnasol sy’n 
gwrthwynebu’r cais.  Mae’n rhaid i’r Is-bwyllgor benderfynu’r cais, gan 
ystyried yr holl ffeithiau/tystiolaeth sy’n berthnasol. 

CRYNODEB GWEITHREDOL 
 
Cais am Drwydded Eiddo newydd yw hwn.  Mae a wnelo’r sylwadau a 
gafwyd â phob un o’r pedwar o Amcanion Trwyddedu. 
 
Dylai Aelodau gadw mewn cof bod yn rhaid i unrhyw benderfyniad fod yn 
unol â  Datganiad Polisi Trwyddedu’r Cyngor a’r Canllawiau y mae’r 
Ysgrifennydd Gwladol wedi’u cyhoeddi. 
 
Wrth gyflawni swyddogaeth Awdurdod Trwyddedu, rhaid i Aelodau geisio 
hyrwyddo’r Amcanion Trwyddedu ac os yw’r Aelodau o’r farn bod materion 
yn gysylltiedig ag un neu ragor o’r amcanion, fe allant arfer eu disgresiwn. 
 
Dylai Aelodau’r Is-bwyllgor Trwyddedu gadw mewn cof na allant arfer eu 
disgresiwn mewn unrhyw achos, dim ond am eu bod yn ystyried bod 
hynny’n ddymunol, a dylid rhoi rheswm (rhesymau) dros unrhyw 
benderfyniad a wneir, neu os penderfynir gwyro mewn unrhyw ffordd o’r 
Protocol, y Polisi neu’r Canllawiau. 
 
ARGYMHELLION 
 
Penderfyniad yr Is-bwyllgor 

mailto:licensing@denbighshire.gov.uk

Mae’n rhaid i’r Is-bwyllgor, gan ystyried y sylwadau a wneir, gymryd 
camau o’r fath (isod) y maent yn eu hystyried yn angenrheidiol er mwyn 
hyrwyddo’r amcanion trwyddedu. Gall yr Is-bwyllgor: 

• Ganiatáu’r Drwydded yr ymgeisiwyd amdani  
• Pennu unrhyw amodau, i’r graddau y mae’r Awdurdod yn 

barnu eu bod yn angenrheidiol i hyrwyddo’r amcanion 
trwyddedu  

• Gwrthod y cais. 
 
GWYBODAETH GEFNDIR 
 
Ar 19 Medi 2023, derbyniodd yr Awdurdod Trwyddedu gais llawn am 
Drwydded Eiddo newydd. Oherwydd camgymeriad gan yr ymgeisydd, 
fodd bynnag, ni chyhoeddwyd y rhybudd cyhoeddus angenrheidiol mewn 
cyhoeddiad lleol yn unol â’r terfyn amser statudol, ac felly ailgyflwynwyd y 
cais ar 12 Hydref 2023. Mr Gary John Longworth a gyflwynodd y cais a 
cheir copi llawn ohono yn Atodiad A.                                      
 
Mae’r cais yn gofyn am gael darparu cerddoriaeth fyw (dan do yn unig), 
cerddoriaeth wedi’i recordio (dan do yn unig), darparu unrhyw beth tebyg 
i gerddoriaeth fyw, cerddoriaeth wedi’i recordio neu berfformiad dawns 
(dan do yn unig) a gwerthu alcohol i’w yfed ar y safle a thu hwnt.  
 
Mae’r ymgeisydd wedi gwneud cais am ganiatâd i ddarparu’r canlynol: 
 

GWEITHGAREDD 
TRWYDDEDADWY 

DIWRNODAU 
GWEITHREDOL 

O TAN 

Darparu alcohol (i’w yfed 
ar y safle)* 
Darparu alcohol (i’w yfed 
oddi ar y safle)* 

Llun – Gwener 
Sadwrn – Sul a 
Gwyliau Banc 
 
Llun – Sul 

14:00 
 
 
 
18:00 

23:40 
 
 
 
23:40 

Darparu cerddoriaeth fyw 
(dan do) 

Llun – Sul 10:00 
 

00:00 
 

Darparu cerddoriaeth wedi’i 
recordio (dan do) 

Llun – Sul 10:00 
 

00:00 
 

Darparu unrhyw beth tebyg 
i gerddoriaeth fyw, 
cerddoriaeth wedi’i recordio 
neu berfformiad dawns (dan 
do) 

Llun – Sul 10:00 
 

00:00 

Oriau y mae’r eiddo ar agor 
i’r cyhoedd 

Llun – Sul 10:00 00:00 

 
*Oriau diwygiedig a gynigiwyd yn gyfaddawd. 

Tynnir sylw’r Aelodau i’r ffaith bod y cais gwreiddiol yn gofyn am gael 
gwerthu alcohol o 10:00 bob dydd, ond bod yr ymgeisydd wedi ailystyried 
hynny ar sail y sylwadau a gafwyd, fel y nodir yn 4.3 uchod. 
 
Deddf Trwyddedu 2003 – gwybodaeth/gofynion 
Pan gyflwynir cais am drwydded eiddo, mae’n rhaid rhoi copi llawn i bob 
Awdurdod Cyfrifol, sef: 

• Yr heddlu 
• Y Gwasanaeth Tân 
• Yr Awdurdod Cynllunio 
• Safonau Masnach 
• Iechyd yr Amgylchedd    
• Iechyd a Diogelwch  
• Gwasanaethau Plant 
• Yr Awdurdod Iechyd 
• Yr Awdurdod Trwyddedu 
• Y Swyddfa Mewnfudo. 

 
Rhybudd Cyhoeddus 
Mae’n rhaid i’r ymgeisydd roi hysbysiad mewn papur newydd lleol a 
gosod hysbysiad ar yr adeilad neu wrth ei ymyl. Bydd hynny’n galluogi 
unigolion, corff neu fusnes i gyflwyno sylwadau perthnasol. Ond, bydd yn 
rhaid iddynt ddangos bod eu sylwadau yn ymwneud â hyrwyddo un o’r 
amcanion trwyddedu neu fwy. 
 
Sylwadau Perthnasol 
Sylwadau sy’n berthnasol ym marn y Pennaeth Cynllunio, Gwarchod y 
Cyhoedd a Gwasanaethau Cefn Gwlad a dderbyniwyd cyn diwedd y 
cyfnod statudol o 28 diwrnod: 
 
Derbyniwyd 13 o sylwadau ysgrifenedig gan Bobl Eraill mewn ymateb i’r 
rhybudd cyhoeddus, ond ar ôl dod i gyfaddawd mae un unigolyn wedi 
tynnu’r sylwadau yn ôl.  Mae a wnelo’r sylwadau eraill yn bennaf ag 
aflonyddwch posibl oherwydd sŵn ac ymddygiad gwrthgymdeithasol a 
cheir manylion yn Atodiad B.  
 
Mae’r ymgeisydd wedi meithrin cyswllt â Heddlu Gogledd Cymru ac 
adran Iechyd yr Amgylchedd y Cyngor ac wedi cytuno i gynnwys nifer o 
amodau wrth gyflwyno’r cais o’r newydd, sydd i’w gweld yn Atodiad C. 
Mae’r amodau hynny bellach yn rhan o’r cais ac ni fyddai angen i’r 
Aelodau ystyried eu pennu yn yr Atodlen Weithredu pe caniateid y cais. 
 
Mae Heddlu Gogledd Cymru hefyd wedi cyflwyno sylwadau o blaid y 
cais, a gellir gweld y rheiny yn Atodiad D. 
 
O ganlyniad i’r sylwadau a gafwyd, cynigiwyd gwasanaeth cyfryngu i’r 
holl bartïon a phan ysgrifennwyd yr adroddiad hwn ni ddaethpwyd i 
unrhyw gytundeb ffurfiol. Yn sgil y cyfryngu mae’r ymgeisydd wedi cynnig 
diwygio’i gais drwy newid yr oriau gwerthu alcohol, a chyflwyno ymateb i’r 

Bobl Eraill a gyflwynodd sylwadau gan hyderu y bydd hynny’n lliniaru ar 
rai o’r pryderon a godwyd.  Gweler ymateb yr ymgeisydd yn Atodiad E.  
 
Mae’n bwysig bod Aelodau’n nodi bod swyddogion, wrth awgrymu’r 
dewis o gyfryngu neu drafod telerau i Bobl Eraill ac ymgeiswyr, yn ofalus 
i bwysleisio na ddylai aelodau’r cyhoedd deimlo dan orfodaeth i gymryd 
rhan mewn cyfryngu. Yn yr un modd, ni ddylai ymgeiswyr deimlo dan 
bwysau i dderbyn newidiadau yn eu hatodlenni gweithredu os credant y 
byddai’n fwy priodol i’r Aelodau benderfynu’r cais. 
 
Amcanion Trwyddedu / Canllawiau / Ystyriaethau Polisi 
Mae’r sylwadau perthnasol yn ymwneud â’r amcanion trwyddedu. 
 
Wrth ystyried y Cais hwn, cyfeirir yr Is-bwyllgor at y Canllawiau a 
gyhoeddwyd dan Adran 182 o Ddeddf Trwyddedu 2003: 

 Atal Niwsans Cyhoeddus Adrannau 2.15 i 2.21 

 Atal Trosedd ac Anrhefn Adrannau 2.1 i 2.6 

 Diogelu’r Cyhoedd Adrannau 2.7 i 2.14 

 Amddiffyn plant rhag niwed Adrannau 2.22 i 2.32 
 
Datganiad Polisi Trwyddedu 
Wrth ystyried y Cais hwn, cyfeirir yr Is-bwyllgor at Ddatganiad Polisi 
Trwyddedu’r Cyngor: 

 Atal Trosedd ac Anrhefn Adran 3.1 

 Atal Niwsans Cyhoeddus Adran 3.3 

 Diogelu’r Cyhoedd Adran 3.2 

 Amddiffyn plant rhag niwed Adran 3.4 
 
Yn olaf, dylai’r Aelodau hefyd gadw mewn cof bod yn rhaid iddynt 
ystyried y materion canlynol wrth benderfynu’r cais yn unol â’r Ddeddf 
Trwyddedu – 
 

• Deddf Trosedd ac Anhrefn 1998, sy’n rhoi dyletswydd arno 
i atal/lleihau trosedd ac anhrefn yn yr ardal 

• Rheolau cyfiawnder naturiol y gyfraith gyffredin 
• Darpariaethau Deddf Hawliau Dynol 1998. 

 
SYLWADAU’R SWYDDOGION 
 
Mae Pennaeth Cynllunio, Gwarchod y Cyhoedd a Gwasanaethau Cefn 
Gwlad wedi cyflwyno’r sylwadau canlynol i gynorthwyo Aelodau gyda’u 
hystyriaethau. 
 
Mae’n rhaid i ymgeiswyr gyflwyno Atodlen Weithredu ar gyfer ymgeisio 
am Drwyddedau Eiddo newydd ac i amrywio Trwyddedau Eiddo. Mae’r 
ymgeisydd wedi cynnig nifer o amodau, gellir gweld yr atodlen weithredu 
arfaethedig fel rhan ‘'r Drwydded Eiddo yn Atodiad A. 
 
Gan ystyried y pryderon y mae’r Bobl Eraill wedi’u codi, bydd Aelodau’n 
dymuno gofyn cwestiynau perthnasol i’r Ymgeisydd (neu ei 

gynrychiolydd) er mwyn sicrhau ei fod yn bwriadu arfer dulliau priodol i 
hyrwyddo'r amcanion trwyddedu.  
 
Gwahoddwyd yr holl bartïon i fod yn bresennol yn y Gwrandawiad.  
 
Dylai Aelodau gadw mewn cof mai dim ond Aelodau o Is-bwyllgor sydd 
â’r hawl i bennu amodau ar y Drwydded Eiddo i ddiwygio’r cais 
gwreiddiol; hynny yw, pennu amodau ychwanegol neu ddiwygio’r 
gweithgareddau ac oriau trwyddedadwy. Mater i’r Aelodau hefyd yw 
ystyried a fernir unrhyw amod(au) yn angenrheidiol ac yn briodol. 
 
CRYNODEB 
 
Dylai Aelodau ystyried y Canllawiau a Datganiad Polisi Trwyddedu’r 
Cyngor yn drylwyr, ac yn enwedig felly’r meysydd a nodir yn yr adroddiad 
hwn. Dylai Aelodau gadw mewn cof na ddylid gwyro oddi wrth y Polisi 
ond ar sail tystiolaeth/rheswm da. 
 
Oherwydd y sylwadau a gafwyd gan yr holl Bartïon, bydd yn ofynnol i’r 
Aelodau benderfynu a yw’r sylwadau a gyflwynwyd yn berthnasol ac yn 
briodol o safbwynt cyflawni’r amcanion trwyddedu.   
 
Os yw’r Aelodau o blaid caniatáu’r cais, eu bod yn ystyried cymeradwyo’r 
oriau diwygiedig a nodir yn 4.3 a 4.4 uchod. 

 


